
劉繇

劉繇，字正禮，東萊牟平人也。齊孝王少子，封牟平侯，子孫家焉。繇伯父寵，爲漢太

尉。繇兄岱，字公山，歷位侍中、兗州刺史。

繇十九從父，韙爲賊所劫，質繇篡取以歸，由是顯名。

舉孝廉，爲郎中，除下邑長。時郡守以貴戚託之，遂棄官去州，辟部濟南。濟南相中常

侍子貪穢不循法，繇奏免之。平原陶邱洪薦繇，欲令舉茂才，刺史曰：『前年舉公山，

奈何復舉，正禮乎？』洪曰：『若明使君用公山於前，擢正禮於後。所謂御二龍於長塗，

騁騏驥於千里，不亦可乎？』會辟司空掾，除侍御史，不就，避亂淮浦，昭書以爲揚州

刺史。時袁術在淮南，繇畏憚不敢之州，欲南渡江，吳景孫賁迎致曲阿。術圖爲僭逆，

攻沒諸郡縣，繇遣樊能、張英屯江邊以拒之。以景賁，術所授用，乃迫逐使去，於是術

乃自置揚州刺史，與景賁共攻英、能等。歲餘不下，漢命加繇爲牧振武將軍，眾數萬人。

孫策東渡江，破英、能等，繇奔丹徒，遂泝江南保豫章，駐彭澤。笮融先至，殺太守朱

皓，入居郡中。繇進討融，爲融所破，更復招合屬縣攻融，融敗走入山，爲民所殺。繇

尋病卒，時年四十二。

笮融，丹陽人，聚眾依徐州牧陶謙。謙使督廣陵彭城運漕，曹操攻陶謙，徐土騷動。融

將男女萬口、馬三千匹走廣陵，廣陵太守趙昱待以賓禮。先是彭城相薛禮爲陶謙所逼屯

秣陵，融利廣陵之資，因酒酣殺昱，放兵大掠，因載而去。過殺禮，然後殺皓，融事詳

具《陶謙傳》中。後策西伐江夏，還過豫章，收載繇喪，善遇其家。王朗遺策書曰：『

劉正禮昔初臨州，未能自達，實賴尊門爲之。先後用能濟江，成治有所處定，踐境之禮，

感分結意，情在終始。後以袁之嫌，稍更乘刺，更以同盟，還爲仇敵。原其本心，實非

所樂。康寧之後，常願渝平更成，復踐宿好，一爾分離，款意不昭，奄然阻殞，可爲傷

恨。知敦以厲簿，德以報怨，收骨育孤，哀亡愍存。捐既往之猜，保六尺之託，誠深恩

重分，美名厚實也！昔魯人雖有齊怨，不廢喪紀，春秋善之，謂之得禮，誠良史之所宜

籍。卿校之所歎，聞正禮元子，致有志操想，必有以殊異威盛刑行施之，行之以恩不亦

優哉！』

子劉基

繇長子基，字敬輿，年十四居繇喪盡禮，故吏餽餉皆無所受，姿容美好，孫權愛敬之。

權爲驃騎將軍，辟東曹掾，拜輔義校尉、建忠中郎將。權爲吳王，遷基大司農。權嘗宴

飲，騎都尉虞翻醉酒犯改忤，權欲殺之，威怒甚盛，由基諫諍，翻以得免。權大暑時，

嘗於船中宴飲於船樓上，值雷雨，權以蓋自覆，又命覆基，餘人不得也。其見待如此。

徙郎中令，權稱尊號，改爲光祿，勳分平尚書事。年四十九卒。後權爲子霸納基女，賜

第一區，四時寵賜，與全張比。基二弟鑠、尚皆騎都尉。

太史慈

太史慈，字子義，東萊黃人也。少好學，仕郡奏曹史。會郡與州有隙，曲直未分，以先

聞者爲善。時州章已去，郡守恐後之，求可使者，慈年二十一以選行。晨夜取道洛陽，

詣公車門，見州吏始欲求通，慈問曰：『君欲通章邪？』吏曰：『然。』問章安在，曰：

『車上。』慈曰：『章題署得無誤邪？取來視之。』吏殊不知其東萊人也，因爲取章，

慈已先懷刀，便截敗之，吏踊躍大呼，言人懷我章。慈將至車間，與語曰：『向使君不

以章相與，吾亦無因得敗之，是爲吉凶禍福等耳。吾不獨受此罪，豈若默然俱出，去可

以存，易亡無事，俱就刑辟。』吏言：『君爲郡敗吾章，已得如意，欲復亡何爲？』慈

答曰：『初受郡遣，但來視章通與未耳。吾用意太過，乃相敗章，今還亦恐以此見譴怒，

故俱欲去耳。』吏然慈言，即曰俱去。慈既出城，因遁還通郡，章州家聞之，更遣吏通

章有司，以格章之故，不復見理。州受其短，由是知名，而爲州家所疾。恐受其禍，乃

避之遼東，北海相孔融聞而奇之，數遣人訊問其母并致餽遺。

時融以黃巾寇暴，出屯都昌，爲賊管亥所圍，慈從遼東還。母謂慈曰：『汝與孔北海未

嘗相見。至汝行後，贍恤殷勤，過於故舊。今爲賊所圍，汝宜赴之！』慈留三日，單步

徑至都昌，時圍尚未密，慈夜伺間隙得入見融，因求兵出斫賊，融不听，欲待外救。外

救未有致者，而圍日逼。融欲告急平原相劉備，城中人無由得出，慈自請求行，融曰：

『今賊圍甚密，眾人皆言不可。卿意雖壯，無乃實難乎。』慈對曰：『昔府君傾意於老

母，老母感遇，遣慈赴府君之急，固以慈有可取而來，必有益也。今眾人言不可，慈亦

言不可，豈府君愛顧之義、老母遣慈之意邪？事已急矣，願府君無疑。』融乃然之

https://ctext.org/library.pl?if=gb&file=10455&by_title=%E9%80%9A%E5%BF%97&pag

e=12

